
Faka'iloa 

TU'UTU'UNI 

' Koe hopo ni 'oku faka' ilo 'a e faka'iloa 'aki ' a e faka'iloa 'aki 'a e tikite 'e ua: 

1. Koe folau ta'emateuteu maumau ai 'a e kupu 122(l)(a) mo e 2(b) ' o e Lao 
ki he Folau vaka 'o pehe 'i he pe ofi ki he 'aho 22 'o 'Epeleli 2023 'i 
Nomuka, Ha'apai 'i ho tu'unga ko e 'Eikivaka 'o e MV 'Otuanga'ofa na'a 
ke faka'ata 'i he ' ilo pau 'a e vaka ke folau ta'emateuteu ki Tongatapu mo e 
pasese 'e 420 'i he vaka, 'a ia 'oku laka hake ia 'i he pasese 'e 400 'oku 
faka' ata 'e he tohi fakamo' oni sa vea 'o e vaka. 

2. Na'a ke ngaue 'i ha vaka ta'e 'i ai ha'o fakamo'oni totonu, maumau ai 'a e 
kupu60(1) mo e 2(b) 'o e Lao ki he Folau Vaka. ' c pehe, 'i he pe ofi ki he 
'aho 22 'o 'Epeleli 2023 ' i Tongatapu na'a ke folau ki tahi ko e 'Eikivaka 'o 
e MV 'Otuanga'ofa ' i he folau mei Tongatapu ki Vava'u, ka ko ho'o tohi 
fakamo'oni totonu ke hoko ko e 'Eikivaka kuo ta'e'aonga ia 'i he 'aho 17 'o 
'Epelelei 2023. 

Na'e tali tonuhia 'a e faka ' iloa. 

Na'e fakamatala 'a Meliame Fusi Tualau na'e tohi 'a e talekita fekau'aki mo e 'ova 
mo e ta'e tikite 'a e 'Eikivaka 'a e faka ' iloa Viliami Makahokovalu Tuputupu. 
Na'a ku faitohi ki he pule 'o e FISA 'o kole 'a e Log Book 'a e M.V. 'Otuanga'ofa 
ko e fokotu'u mai 'e he kau lau pasese. Koe Log Book 'oku hiki ai 'a e tokolahi 'o 
e kau pasese mo e lahi 'o c uta, tu'unga 'o e 'ea, feitu 'u 'oku 'alu ki ai. Ko e kau 
ngaue 'a e PISA 'oku nau ngaue ki he Log Book, ka kuopau ke fakamo 'oni ki ai ' a 



e 'Eikivaka. Na'e tali mai 'eku tohi 'o 'omai 'a e Log Book Koe CEO Vivili Fifita 
na'a ne tali mai 'eku tohi 'ou sio ki he peesi 33-41 'o e Exhibit, pea na'a ne 
fakahoko ki he kau ngaue 'a e liliu ki he 395. Na'a ne 'ave ki he CEO kene 'ave ki 
he Minisita kene approve ke 'ave ki he kau Polisi. Koe peesi 25 'o e Exhibit ko e 
memo ia 'a e Acting Director ke hoko atu 'a e ngaue \a e kau Polisi. Koe P27 ko 
'eku tohi ia 'o kole 'a e Log Book, ko e P32 Koe tohi ia 'a e CEO ke 'omai 'a e 
Log Book. Ko e P 14 ko e lekooti ia 'o e tau mo e mavahe mei he ngaahi 'otumotu. 
ko e heka 'i Ha'apai ko e pasese 'e 193 

'I hono fehu'i fakafihi na'a ne pehe ko e ta'u 'eni 'e hongofulu 'ene ngaue pea ko 
ia na'e acting Director he taimi ko 'eni. Na'e tuku ki he kau ngaue 'a e malini 
kenau verify 'a e 395 ko Sikini Falesiva, Ko Susitina Ta'ai mo Tapaita na'a na lau 
'a e kau pasese. 

Koe launga he na'e 420 'a e pasese. pea 'oku 'ikai ngaue tokonaki. 

Na'e fakamatala 'a Mosese Molisi ko e 'Ofisa Malini ko 'ene ngaue ko hono 
savea'i 'o e ngaahi vaka. 'I he 'aho 18/4/23 na'a ne 'i honau 'api ai fakafuofua ki 
he 9 po'uli na'e talaange ke 'alu 'o sio ki he MV 'Otuanga'ofa 'oku 'i ai 'a e 
palopalema fakatekinikale pea ha'u mei Veitongo ki he uafu Taufa'ahau. Na'e 'osi 
maau ke folau e vaka ka na'e fiema'u ke sio ki he mnisini. Na'a ne check pea 
mahino 'oku tu'unga lelei ke hoko atu 'enau folau. Na'a ne fakaha ki he Chief 
'Enisinia 'a e tu'unga 'oku 'i ai 'a e misini kene toki fakahoko ki he 'Eikivaka 'a e 
ola 'o 'ene check na'e fai pea kole ange 'a e Chief 'Enisinia ke tape ia ki he 
'Eikivaka 'o fakahoko ki ai pea ne ta ai pe ki he loki 'o e 'Eikivaka kuo sai ka nau 
folau. Na'a ne 'eke ki he 'Eikivaka pekoe ha 'a e tu 'unga 'o 'ene Certificate. Pea 
ne talaange ko 'ene Certificate 'oku lolotonga process pea ne talaange ok. Pea foki 
ia ki honau 'api. Koe faka'iloa pe na'a ma talanoa he telefoni. 'Oku 'ikai ha'ane 
ma'u ki he taimi na'e folau ai 'a e vaka. 'Oku 'ikai foki kene manatu'i pe ko 'ene 
fanongo 'i fe 'oku expire 'a e Certificate 'a e faka'iloa. 'Oku ne fakafuofua na'e 
haafe houa 'ene check 'a e misini . 

'I hono fehu'i fakafihi, na 'a ne pehe na'e ofi ki he 9 po'uli neu ma'u ai 'a e 
fetu'utaki ange 'oku 'i ai 'a e palopalema ke fakapapau'i 'a e safety 'a e vaka. 
'Oku 'ikai haku mafai ke ta'ofi 'a e vaka mei ha'ane folau. Koe pehe ko ia 'e he 
faka'iloa 'oku lolotonga process 'ene certificate 'oku 'ikai ngofua ia ke folau. 

'I he'ene re-examine na'a ne pehe 'oku ' ikai ko e founga ngaue ka process ha'ate 
Certificate pea ngofua kete folau. Koe Minisita 'oku fai tu'utu'uni ki he approval 



'o ha Certificate. Pea 'oku 'ikai ha taimi pau ke ma'u ai ha'ate Certificate ka 'oku 
malava peke a'u 'o uike 'e taha. 

Na'e fakamatala 'a Kelela Lupi Tonga ko e Director of Marine 'o pehe na'a ne 'alu 
atu ki hono 'ofisi 'o fakahoko ange 'e he kau ngaue ko e faka'iloa 'oku fie sio ange 
ki ai. Na'a ne tali, pea hu ange 'a e faka'iloa 'one kole fakamolemole ange 'one 
pehe na'e 'ova 'ene pasese pea ne 'eke ange ki ai pe na'e uta pasese pea ne 
talaange 'io, pea ne fakahoko ange 'oku 'ikai ko ia 'oku ne tali 'a e kole 
fakamolemole pea ne fakahoko ange 'oku 'i ai 'a e me'a 'e tolu 'oku fai 'a e 
hoha'a ki ai, 'uluaki na'e folau 'oku lolotonga hako, ko hono ua na'e folau 'oku 
expire 'ene Certificate of Competency, pea ko hono t(i)lu, na'e 'ova 'ene pasese. 
Na'e kamata fakahoko ange 'e he faka'iloa 'ene tali ki he me'a ko 'eni 'e tolu, pea 
ne kole ange ke 'alu ka tene tohi atu ka ne toki tali tohi mai. Pea ne fai leva 'a e 
tohi 'one fekau 'a e tamaiki ke 'ave ki he faka'iloa 'o hange ko ia 'oku ha 'i he 
P22 Na'e tali mai 'e he faka'iloa 'i he 'aho tatau pe 'aho 24/4/23. Na'a ne 
fakangofua ke fakaheka 'a e pasese 'e 60 ko e ni'ihi kenau puna ki muli, ko e ni'ihi 
na'e 'i ai 'enau cooler mo e ni'ihi na'e 'i ai 'enau appointment fakafalemahaki. 
'Oku lahi ma'u pe 'a e me'a fakahaofi mo'ui 'i he pasese 'a e vaka. 

Ko e process 'o hano foaki ha Certificate of Competency kuopau ke fakahumai 
'ene application, pea process, ka kuopau ke fakakakato mai 'a e ngaahi me'a 'oku 
fiema'u, pea toki fakahu ki he minisita ke fakamo'oni, ka 'oku depend pe ia mei 
hono fakakakato 'a e 'u me'a 'oku fiema'u kau ai mo e la'ita 'e ua. 'Oku a'u pe ia 
'o uike 'e taha. Koe Minisita pe 'oku 'i ai 'a e mafai ke foaki ha Certificate of 
Competency. Na'e toki 'ilo pe ia 'oku expire 'ene Certificate 'o hange ko ia 'oku 
ha 'i he P43. Koe 'aho 17/4/23 na'e 'ikai kene ma'u ha application pea na'e 'ikai 
te ne 'ilo 'oku expire 'ene laiseni. Koe pasese 'a e 'Otuanga'ofa ko e 400. Koe 
P42 ko e Certificate of Survey ia 'o e MV 'Otuanga'ofa. 

'I hono fehu'i fakafihi, Koe palakalafi 2 'o 'eku tohi 'o e 'aho 24/4/23 'oku 
fekau'aki ia mo e tohi na'e 'asi he Tonga Now. Pea ko e 'uhinga ia 'o e tokanga 'a 
e Minisita pekoe ha ne folau ai 'a e vaka 'oku hako e tahi pea fakatu'utamaki. Ko 
Mosese na'a ne fakahoko mai 'oku expire 'a e Certificate 'a e faka'iloa. Pea 'oku 
totonu pe ke 'ilo 'e he faka'iloa 'oku expire 'ene Certificate. Ko Sisutina mo e 
tokotaha na'a na tu'u he kengiway 'o lau ai 'a e kau Pasese fakafo'i'ulu. 'Oku 'ikai 
ha me' a ko e laiseni fakataimi. 

Na'e fakamatala 'a Susitina Ta'ai na'e fakahoko ange kenau o 'o lau pasese pea 
hili 'ena lau pea na kaka 'o kumi 'a e faka'iloa ke fakamo'oni pea 'i hono mono 
atu 'o e lau na'e sio mai pe 'a e faka'iloa ia pea ne kole mai kema to'o 'a e over 



pea ne talamai he 'ikai fakamo'oni ia pea na ha'u mo 
1

Tapaita 'o fa'u 'a e lipooti 'o 
'ave kia Kelela. Ko Tapaita na'a ne hiki. Na'a ma tu'u pe he ve'e sitepu. Koe P 13 
ko e foomu ia na'a ma 'ave ki he faka'iloa ke fakamo'oni ai. 

'I hono fehu'i fakafihi, na'a ne pehe na'a na lau he hifo tahataha 'a e kau pasese. 
'Oku 'ikai kau ai 'a e infant he lau ka 'oku note pe. Na'e kehe pe 'a e lau 'a 
Tapaita mei he'eku lau. Pea 'oku ou fakapapau'i na'e 'ikai kau ai ha kau kauvaka. 
Koe kau kauvaka 'oku ma 'ilo'i pe honau mata. Na'a ma lau 'a e pasese ko e kakai 
lalahi pe. Na'e 'ikai ha taha mei he PISA he'ema lau ko 'eni 'a e kau pasese. 

Na'e fakamatala 'a Telesia Peauafi Koe ta'u 'eni 'e 14 'ene ngaue he kautaha. 
'Oku ne ngaue ki hono fakatau atu 'o e tikite mo e talitotongi 'o e uta 'a ia 'oku 
fiema'u 'a e hingoa kakato, ha'u mei fe mo e ID ko e fanau 'oku fiema'u 'a e 
tohita'u. 'Oku 'i ai 'a e passenger list. Koe tau 'a e vaka 'oku 'i ai 'a e kau 'ofisa 
mei he malini mo kinautolu. Koe malini 'oku nau nofo 'i lalo 'i he gangway 'oku 
fa'a toko ua hono lau 'a e pasese ko e founga, 'oku nau lau fakafo ' i'ulu, kapau 
'oku 'i ai ha pepe 'oku nau lau. Koe kau hola 'oku fekau kenau totongi. Koe 'ana 
'o e vaka ko e kau ngaue pe 'a e PISA 'oku nau 'i ai, 'e pau ke 'alu ha taha ki 'ana 
na'a hola ha taha. 'Oku tokoni 'a e kau kauvaka ki he kau pasese, 'e malava ke kau 
he lau, malava ke feliuliuaki, he 'oku fa'a 'omai 'a e tamaiki mei Pokololo 'oku 
angamaheni 'a e fehu'aki 'a e kau kauvaka. 

'I hono fehu'i fakafihi na'a ne pehe 'oku ' ikai kene 'ilo ha fehalaaki he na'e ' ikai 
ke 'i ai. 

Koe fatongia 'o e talatalaaki 'i he hopo hia kotoa pe kene fakamo'oni'i 'a e tohi 
fekau ke 'oua na'a 'i ai ha toe veiveiua fakapotopoto. 

'Oku mahino mei he ngaahi fakamatala 'ae ngaahi mo'oni'i me'a ko 'eni: 

1. Na'e fakamatala 'a Mosese Molisi ko e 'Ofisa Malini na'a ne 'eke ki he 
'Eikivaka. Viliami Makahokovalu Tuputupu pekoe ha 'a e tu'unga 'o 
'ene Certificate. Pea ne talaange ko 'ene Certificate 'oku lolotonga 

' process. 

2. Na'e fakamatala 'a Kelela Lupi Tonga ko e Director of Marine na'a ne 
toki 'ilo pe 'e ia 'oku expire 'a e Certificate 'a e faka' iloa Viliami 
Makahokovalu Tuputupu 'o hange ko ia 'oku ha 'i he P43. 

3. Na'e fakamatala 'a Kelela Lupi Tonga ko e Director of Marine na'e 'alu 



'a e faka'iloa kia Kelela Lupi Tonga ko e Director of Marine 'one kole 
fakamolemole ange na'e 'ova 'ene pasese. Na'e 'ikai fakakikihi'i 'e he 
faka'iloa 'a e fakamatala 'a Kelela 'ene 'alu ko 'eni 'o kole 
fakamolemole . 

4. Na'e tohi 'a Kelela Lupi Tonga ko e Director of Marine 'i he 'aho 24/4/23 ki 
he faka'iloa Viliami Makahokovalu Tuputupu 'a e me'a lalahi 'e tolu na'a 
nau tokanga ki ai. Ko e ua 'o e me' a na' e tokanga ki ai ko e 'ova 'ene 
pasese. Na'e tali tohi ki ai 'a e faka'iloa 'i he 'aho tatau pe 'o fakaha ai 'a e 
'uhinga 'o 'ene tu'utu'uni ke fakaheka 'a e toko 20 makehe. 

5. Na'e fakamatala 'a Susitina Ta'ai na'a na lau ll}O Tapaita 'a e kau pasese 'o 
hange ko ia 'oku ha 'i he P13 pea hili 'ena lau pea na kaka 'o kumi 'a e 
faka'iloa ke fakamo 'oni pea 'i hono mono atu 'o e lau ke fakamo 'oni ki ai 
na'e sio mai pe 'a e faka'iloa ia pea ne kole mai kema to'o 'a e over pea ne 
talamai he 'ikai fakamo' oni ia. 

6. Na'e fakamatala 'a Telesia Peauafi, ko e malini 'oku nau nofo 'i lalo ' i he 
gangway 'oku fa'a toko ua hono lau ' a e pasese ko e founga 'oku nau lau 
fakafo'i'ulu, kapau 'oku 'i ai ha pepe 'oku nau lau. 'Oku tokoni 'a e kau 
kauvaka ki he kau pasese, 'e malava ke kau he lau, malava ke feliuliuaki, he 
'oku fa'a 'omai 'a e tamaiki mei Fokololo 'oku angamaheni 'a e fehu'aki 'a 
e kau kauvaka. Pea 'i hono fehu'i fakafihi na'a ne pehe 'oku ' ikai kene 'ilo 
ha fehalaaki he na'e 'ikai ke 'i ai. 

Fakatatau ki he ngaahi mo'oni'i me'a ku ou lave ki ai 'i 'olunga, kuo malava 'e he 
talatalaaki 'o fakamo'oni'i ta'e toe veiveiua 'a e ongo tohi fekau kuo no ma'ae 
faka'iloa. Na'e 'ilo 'e he faka'iloa kuo 'osi expire 'e~ Certificate, pea na'a ne 'ilo 
na'e 'ova 'ene pasese. 

Ko ia ai 'oku ou tu'utu'uni heni 'oku halaia 'a e faka'iloa 'i he ongo tohifekau kuo 
no ma'ana. 

Na'e fai 'eni 'i Fasi moe Afi 'i he 'aho 21 'o 'Ok 


